
Янгиланётган Конституция
нинг 127моддасида фуқаро
ларнинг ўзини ўзи бошқариш 
органлари давлат ҳокимияти 
органлари тизимига кирмас
лиги белгилаб қўйилмоқда. 
Мазкур кафолатнинг қонунда 
белгиланиши маҳаллаларга 
ўз ҳудудини мустақил бошқа
риш, аҳоли манфаатларидан 
келиб чиқиб давлат билан ше
риклик асосида муаммолар
ни ҳал этиб бориш, ҳудудни 
ижтимоийиқтисодий жиҳатдан 
ривожлантириш, самарали жа
моатчилик назоратини амалга 
ошириш, аҳоли фаровонлигини 
таъминлашда кенг имконият
ларни тақдим этади.

Шунингдек, унинг 43мод
дасида давлат фуқароларнинг 
бандлигини таъминлаш, улар
ни ишсизликдан ҳимоя қилиш, 
камбағалликни қисқартириш 
чораларини кўриши қонуний 
мустаҳкамланмоқда. Ушбу ки
ритилаётган янги норма давлат 
фуқароларни иш билан таъ
минлаш орқали камбағаллик 
ҳолатига тушиб қолишнинг ол
дини олиши ёки шу тоифада
гиларни камбағалликдан чиқа
риш бўйича тегишли чоралар 
кўришини англатади.

Бу борада дастлабки қа
дамлар аллақачон ташланган. 
Хабарингиз бор, ўтган йилдан 

маҳаллаларда иш бошлаган 
ҳоким ёрдамчиси, хотинқизлар 
фаоли ва ёшлар етакчилари 
маҳалла раиси ва профилак
тика нозири билан “кучли беш
лик” сифатида одамларнинг 
муаммоларини ҳал этишда 
ҳамкорликда фаолият олиб бо
ришмоқда.

Чиқарилаётган қарорлар
нинг ижроси, аввало, маҳалла
нинг ўзида амалга ошсагина, 
у ҳалқимиз ҳаётида ижобий 
натижа беради. Биз ҳам маҳал
ламизда ишсизликни қисқар
тиришга эришдик. Аёллар ва 
ёшлар бандлигини таъминлаш 
мақсадида кредит ва субси
диялар ажратилиб, кичик тад
биркорликлар йўлга қўйилди. 
Жорий қилинган мазкур тизим 
ўзини оқлай олди. 

Бир сўз билан айтган
да, “Инсон қадри учун” ғояси 
Конс титуциямизда янада мус
таҳкамлаб қўйилмоқда.

Биз – маҳалламиз аҳли билан 
30 апрель куни бўлиб ўтадиган 
референдумда фаол иштирок 
этамиз ҳамда барча юртдошла
римизни фаровон ҳаёт учун овоз 
беришга чақирамиз.

Одилжон АТАУЛЛАЕВ, 
Нурафшон шаҳридаги 

“Чиғириқ” маҳалласи ҳоким 
ёрдамчиси

ЭЛНИНГ 
ОВОЗИ –
МА£САДЛАР 

ПАРВОЗИ

Комиссия аъзолари ва ом
мавий ахборот воситалари 
вакиллари иштирок этган йиғи
лишни округ комиссияси раиси 
Улуғбек Тўхтаев олиб борди.   

Унда Халқ депутатла
ри туман ва шаҳарлар Кен
гашлари сессияларида кўриб 
чиқилиб, Ўзбекистон Республи
каси референдумини ўтказувчи 
10Тошкент вилояти округ ко
миссиясига номзод сифатида 
тақдим этилган 958 та рефе
рендум участка комиссиялари 
таркиби муҳокама этилди ва 
тасдиқланди. 

Округ ҳудудидаги рефе
рендум ўтказувчи участкалар 
аъзолигига ҳудудларда об
рўэътиборга эга, референдум 
тўғрисидаги қонунчиликдан 
ха бардор 10 минг 612 нафар 
фаол фуқаролар жалб этилди. 
Бу бўйича тегишли қарор қабул 
қилинди.

Қарорнинг тўлиқ мат
ни билан  газетамизнинг 
@haqiqatonline_24 телеграм 
каналида танишишингиз мум
кин.

10-Тошкент вилояти округ 
комиссияси матбуот маркази

Ўзбекистон Республикаси референдумини ўтказувчи 
10-Тошкент вилояти округ комиссия сининг навбатдаги 
йиғилиши бўлиб ўтди.

УЧАСТКА КОМИССИЯЛАРИ 
ТАРКИБИ ТАСДИ£ЛАНДИ

Бефар³ эмасман

Мамлакатимизда футболнинг ом
мавийлигини янада ошириш, истиқ
болли ва иқтидорли футболчиларни 
танлаш ҳамда профессионал дара
жада тайёрлашнинг янги тизимини 
йўлга қўйиш, тренер ва ҳакамларни 
халқаро талаблар асосида тайёрлаш 
ва маҳоратини юксалтириш, фут
бол инфратузилмасини яхшилаш 
ҳамда ўрнатилган стандартларга 
мослаштириш мақсадида:

1. Қуйидагилар футболни янада 
оммалаштириш ва ривожлантириш
нинг қўшимча йўналишлари этиб 
белгилансин:

Халқаро футбол ассоциацияла
ри федерацияси (FIFA)нинг аҳоли, 
айниқса, ёшлар ўртасида футбол-
ни янада оммалаштиришга қара-
тилган махсус дастурлари асосида 
ҳар йили маҳалла ёшлари ўртасида, 
жумладан, мактабгача таълим таш
килотларида “Оммавий футбол” 
(Grassroots) фестиваль ва мусо
бақалари, умумий ўрта таълим мак
таблари ўқувчилари ўртасида “Мак-
табларда футбол”, олий таълим 
муассасалари талабалари ўртасида 
“Талабалар лигаси” республика му
собақаларини ўтказиш;

ёшларнинг футболга қизиқиши-
ни ошириш, бу борадаги тарғибот 

ишларини янада кучайтириш, улар
нинг футбол билан шуғулланиши 
учун етарли шарт-шароитларни 
яратиш;

аёллар ўртасида футболни 
ривож лантириш, бу борада узоқ 
йилларга мўлжалланган истиқболли 
режа ва дастурларни ишлаб чиқиш 
ва амалга ошириш;

жисмоний имконияти чеклан-
ган ва ногиронлиги бўлган шахс-
ларнинг футбол билан шуғулла-
ниши учун зарур шартшароитлар
ни яратиш ҳамда улар ўртасида 
мунтазам мусобақалар ташкил 
этиш;

терма жамоалар ва профессио
нал футбол клублари учун сифатли 
спорт захирасини яратиш, иқтидорли 
футболчиларни аниқлаш, танлаш ва 
саралаш (селекция)нинг рақам-
лаштирилган тизимини жорий қи
лиш;

футбол инфратузилмасини 
моддийтехник жиҳатдан янада ях
шилаш ҳамда халқаро талабларга 
мослаштириш;

футбол бўйича малакали тренер
лар, ҳакамлар ва мутахассисларни 
тайёрлаш, уларнинг малакасини 
ошириш ва қайта тайёрлаш тизи-
мини янада такомиллаштириш, 

ўқувуслубий қўлланмалар ишлаб 
чиқиш;

ҳудудларда футбол клублари, 
болалар ва ўсмирлар, оммавий фут
болни ривожлантириш мақсадида 
чет эллик мутахассисларни жалб 
этиш ва халқаро ҳамкорликни яна-
да кенгайтириш;

оммавий ахборот воситалари ва 
ижтимоий тармоқларда футболни 
тарғиб қилиш ҳамда бу жараёнда 
юқори даражали ахборот ва муль-
тимедиа маҳсулотларидан фойда-
ланишни янада кенгайтириш.

2. Белгилаб қўйилсинки:
а) ҳар йили Ўзбекистон футбол ас

социацияси маблағлари ҳисобидан:
март-июнь ойларида маҳалла 

ёшлари ҳамда қизлари ўртасида 
“Оммавий футбол” дастури доира
сида футбол фестиваллари;

10 декабрь – Бутунжаҳон фут-
бол куни муносабати билан аҳоли 
ўртасида оммавий “флешмоб” тад
бирлари;

сентябрь-май ойларида умумий 
ўрта таълим мактабларида “Мак-
табларда футбол” дастури доира
сида футбол мусобақалари, маҳорат 
сабоқлари ва фестиваллари ўтказиб 
борилади;

б) ҳар йили сентябрь-май ойла

рида олий таълим муассасаларида 
Ўзбекистон талабалар спорти ас
социацияси маблағлари ҳисобидан 
молиялаштириладиган “Талаба-
лар лигаси” дастури доирасида уч 
босқичли республика футбол мусо
бақалари ўтказилади.

3. Ўзбекистон футбол ассоциа
цияси (А.Азизов) Ёшлар сиёсати ва 
спорт вазирлиги (А.Икрамов), Мак
табгача ва мактаб таълими вазирли
ги (Ҳ.Умарова) ҳамда Олий таълим, 
фан ва инновациялар вазирлиги 
(И.Абдурахмонов) билан биргаликда 
бир ой муддатда:

“Оммавий футбол”, “Мактаб-
ларда футбол” ва “Талабалар ли-
гаси” дастурлари доирасида футбол 
тадбирларини ўтказишнинг ягона 
тартибини тасдиқласин;

ушбу мусобақалар ва турнирларга 
пухта тайёргарлик кўриш ва юқори 
савияда ўтказиш бўйича чоратад
бирлар режасини қабул қилсин;

мазкур мусобақалар ва турнир
ларни ўтказиш жараёни маҳаллий 
ва хорижий оммавий ахборот воси
талари ҳамда бошқа коммуникация 
манбаларида кенг ёритилишини 
таъминласин.

Ўзбекистон Республикаси Президентининг
Қ А Р О Р И

ОММАВИЙ  ВА  ПРОФЕССИОНАЛ  ФУТБОЛНИ  
ҲАР  ТОМОНЛАМА  РИВОЖЛАНТИРИШНИНГ  

ҚЎШИМЧА  ЧОРА-ТАДБИРЛАРИ  ТЎҒРИСИДА

Кун тасвири
«Ҳар бир маҳал

лага 1000 туп да
рахт» акцияси 
доирасида ВИЛО-
ЯТдаги 1 минг 25 та 
маҳаллага минг туп
дан мевали кўчат

лар тарқатилиб, кам таъминланган 
фуқароларнинг томорқаларига ҳа
шар йўли билан экилмоқда.

БЎКА тумани-
нинг «Кўкорол» 
маҳалласи аҳолиси
ни тоза ичимлик суви 
билан таъминлаш 
мақсадида қувур 

тортиш ва сув минорасини ўрнатиш 
ишлари амалга оширилмоқда.

ОҚҚЎРҒОН тумани ҳокимининг 
ўринбосари С. Тўх
таев Жанубий 
Кореянинг “Hana 
Energy farm” кор
хонаси раҳбари 
билан қуёш панел
лари ишлаб чиқа

ришни йўлга қўйиш бўйича музока
ра олиб борди.

Б Е К О Б О Д 
шаҳридаги «Ме
талурглар» мада
ният саройида ма
даниймаърифий 
тадбир ўтказилди. 

Унда шаҳардаги етакчи ҳунарманд хотинқизлар қўл меҳна
ти билан яратилган буюмлар кўргазмаси ташкил этилди.

ЮҚОРИ ЧИРЧИҚ туманининг 
"Ёшлик" маҳалласида ижтимоий ҳимояга 
муҳтож аҳоли вакиллари, нуроний отахон 
ва онахонлар ҳамда фаоллар учун иф
торлик дастурхони ёзилди.

ЗАНГИОТА туманида «Менинг биринчи ипотека 
уйим» ло йиҳаси доирасида замонавий стандартларга 
мос, энергия тежамкор 2,5 минг хонадонга мўлжалланган 
шаҳарча  бунёд этилади.

Маҳалла азалдан эзгу анъаналаримиз,  миллий 
қадриятларимизни ўзида мужассам этган ноёб 
ижтимоий тузилмадир. Бугунги кунда эса маҳалла 
том маънода ислоҳотлар марказига айланмоқда.

Маҳаллаларда фаолият олиб 
бораётган ҳоким ёрдамчилари, 
ёшлар етакчилари, хотин-қизлар 
фаоллари орасидан салоҳиятли 
кадрлар захираси яратилмоқда. 

Тошкент вилоятида ҳам 31 на-
фар ана шундай кадрлар саралаб 
олиниб, турли йўналишларда раҳ-
барларга дублёр сифатида бирик-
тирилди.

«Ташаббусли бюджет» лойиҳасининг 2023 
йилги 1-мавсуми якунланди. Унда Тошкент 

вилояти бўйича 142 миллиард сўмликдан 
ортиқ 152 та лойиҳа қўллаб-қувватлан-

ди. Эндиликда мазкур маблағлар 
маҳаллалардаги ички йўлларни 

таъмирлаш, ичимлик суви ва 
оқава тизимини яхшилаш, 

ободонлаштириш ва спорт 
равнақи каби кўплар 

хайрли мақсадлар 
рўёби учун сарф 

этилади.

152 ЛОЙИ¥А:
ХАЙРЛИ ИШЛАР РЎЁБИ

РА¥БАРЛАРГА
ДУБЛЁР БИРИКТИРИЛДИ

4. Олий таълим, фан ва инновациялар 
вазирлиги (И.Абдурахмонов) Ўзбекистон 
футбол ассоциацияси (А.Азизов) билан бир
галикда икки ой муддатда:

давлат олий таълим муассасаларида 
уларнинг моддийтехника базасидан келиб 
чиқиб, футбол бўйича доимий фаолият юри
тувчи секциялар фаолиятини йўлга қўйсин;

давлат олий таълим муассасаларидаги 
мавжуд спорт иншоотлари ва футбол май-
донларининг доимий фаолият кўрсатиши
ни таъминлаш чораларини кўрсин;

ҳар бир давлат олий таълим муассасаси
нинг футбол ва футзал бўйича жамоаларини 
шакллантирсин ҳамда уларнинг “Талабалар 
лигаси” дастури доирасида ўтказиладиган 
республика мусобақаларида тўлиқ иштирок 
этишини таъминласин;

олий таълим муассасалари рейтинги-
ни аниқлашда мазкур банд талаблари ино
батга олинишини назарда тутсин.

5. Қуйидагилар: 
футбол бўйича ҳудудий ва миллий тер

ма жамоалар ҳамда профессионал футбол 
клублари учун сифатли спорт захирасини 
яратиш мақсадида Ёшлар сиёсати ва спорт 
вазирлиги тизимидаги футбол маҳорат мак-
таблари амалдаги молиялаштириш тартиби
ни сақлаб қолган ҳолда Ўзбекистон футбол 
ассоциацияси тасарруфига ўтказилсин ва 
улар футбол академиялари сифатида қай-
та ташкил этилсин;

Қорақалпоғистон Республикаси, вилоят
лар ва Тошкент шаҳрида Ўзбекистон футбол 
ассоциацияси ҳузуридаги футбол мактаб-
лари (кейинги ўринларда – футбол мактаб
лари) ташкил қилинсин;

Ёшлар сиёсати ва спорт вазирлиги тизи
мидаги айрим спорт мактаблари ва ихти-
сослаштирилган спорт мактабларининг 
футбол майдонлари футбол мактаблари 
балансига ўтказилсин;

мослаштирилган биноларда жойлашти
рилган, паст самарали футбол мактабла
рини оптималлаштириш ҳисобига уларнинг 
молмулки, спорт анжомлари ва тренер кадр
лари футбол мактаблари моддий-техника 
ва ўқув базасини мустаҳкамлашга йўнал-
тирилсин.

6. Белгилансинки:
футбол мактаблари спорт йўналишидаги 

мактабдан ташқари спорт-таълим муасса-
саси ҳисобланади;

футбол мактаблари директорлари, ди
ректорларнинг спорт ишлари бўйича ўринбо
сарлари, тренерлари меҳнатига ҳақ тўлаш, 
шунингдек, уларнинг меҳнатини рағбатлан
тиришга спорт мактаблари ходимлари 
меҳнатига ҳақ тўлаш ва рағбатлантиришда 
белгиланган шароитлар татбиқ этилади;

футбол мактаблари тиббиёт ходимла-
ри меҳнатига ҳақ тўлаш Вазирлар Маҳка
масининг 2005 йил 21 декабрдаги “Тиббиёт 
ходимлари меҳнатига ҳақ тўлашнинг тако
миллаштирилган тизимини тасдиқлаш тўғри
сида”ги 276сон қарорига мувофиқ амалга 
оширилади, шунингдек, уларни моддий рағ
батлантиришда спорт мактаблари учун бел
гиланган моддий рағбатлантириш шартлари 
қўлланилади;

келгуси йилларда футбол мактабла
ри профессионал футбол клубларига 
босқичма-босқич бириктирилади.

7. Қуйидагилар:
а) футбол мактабларининг асосий ва-

зифалари этиб белгилансин:
юқори иқтидорга эга бўлган ёш футбол

чиларни саралаб олиш (селекция) тизимини 
йўлга қўйиш, болалар ва ўсмирларни футбол 
билан мунтазам шуғулланишга жалб этиш;

болалар ва ўсмирлар ўртасида уларнинг 
соғлиғини мустаҳкамлашга, ҳар томонлама 
жисмоний камол топишига ва соғлом турмуш 
тарзига интилишни шакллантиришга йўнал
тирилган спорт ва тарбиявий ишлар олиб 
бориш;

болалар ва ўсмирларда футбол билан 
шуғулланиш қобилиятини эрта аниқлаш ва 
уларда футболга бўлган барқарор қизиқишни 
ривожлантириш;

футбол машғулотларини ўтказиш учун 
малакали тренерлар таркибини танлаш, 
ўқувтарбия тизимини ташкил этишнинг энг 
янги усулларини қўллаган ҳолда спорт захи
раси ва юқори маҳоратли футболчилар тай
ёрлаш юзасидан ўқувмашқ жараёнини йўлга 
қўйиш;

барча ёш тоифалари бўйича футбол ака
демиялари ва клубларига маҳоратли спорт
чиларни етказиб бериш;

тажриба алмашиш мақсадида турли фут
бол ташкилотлари билан ҳамкорликни ривож
лантириш, футболчиларнинг спорт маҳорати
ни, шунингдек, тренерлар ва бошқа мутахас
сисларнинг касб малакасини ошириш;

б) футбол мактабларини молиялашти-
риш манбалари этиб белгилансин:

Қорақалпоғистон Республикаси бюджети, 
вилоятлар ва Тошкент шаҳри маҳаллий бюд
жетлари маблағлари;

фаолият ихтисослиги бўйича товарларни 
(ишларни, хизматларни) реализация қилиш
дан ва мактабнинг уставидаги вазифаларга 

мувофиқ бўлган бошқа фаолият турларидан 
олинган даромадлар;

асосий машғулотлар ўтказилмайдиган 
вақтда бўш турган молмулкни ижарага бе
ришдан тушган даромадлар;

юридик ва жисмоний шахсларнинг ҳомий
лик хайриялари;

қонунчилик ҳужжатларида тақиқланмаган 
бошқа манбалар.

8. Ўзбекистон футбол ассоциацияси 
(А.Азизов):

а) уч ой муддатда:
футбол мактаблари ва футбол академия

ларининг уставини тасдиқлаш, шунингдек, 
уларни белгиланган тартибда давлат рўйха-
тидан ўтказиш;

футбол мактаблари ва футбол академия
ларини замонавий педагогик технология-
ларни эгаллаган малакали тренерлар ҳамда 
педагог кадрлар билан босқичмабосқич 
тўлдириш чораларини кўрсин;

б) Ўзбекистон Миллий олимпия қўмита
си билан биргаликда футбол мактаблари ва 
футбол академияларида спортчиларни тай
ёрлаш сифати юзасидан доимий назоратни 
амалга оширсин;

в) Камбағалликни қисқартириш ва банд
лик вазирлиги ҳамда Иқтисодиёт ва молия 
вазирлиги билан биргаликда футбол мактаб
лари ва футбол академияларининг бошқа
рув, техник, хизмат кўрсатувчи ва ўқувёр
дамчи ходимларининг штат жадвалини 
ишлаб чиқсин ва тасдиқласин;

г) Мактабгача ва мактаб таълими вазир
лиги билан биргаликда умумий ўрта таълим 
мактабларининг ўқувчиларини футбол мак
таблари ва футбол академияларида шуғул-
ланиш учун жалб этиш чораларини кўрсин.

9. Ўзбекистон футбол ассоциацияси 
(А.Азизов) Ёшлар сиёсати ва спорт вазирли
ги (А.Икрамов) билан биргаликда уч ой муд-
датда Вазирлар Маҳкамасининг “Ўзбекистон 
футбол ассоциацияси ҳузуридаги футбол 
академиялари ҳамда футбол мактаблари
нинг бошқарув, техник, хизмат кўрсатувчи 
ва ўқувёрдамчи ходимларини қўшимча 
моддий рағбатлантириш чоратадбирлари 
тўғрисида”ги қарори лойиҳасини Ҳукуматга 
киритсин.

10. Ўзбекистон футбол ассоциацияси 
ҳамда Ёшлар сиёсати ва спорт вазирлиги
нинг 2023 йил 1 июлдан бошлаб қуйидаги-
ларни назарда тутувчи таклифлари маъ-
қуллансин:

нодавлат футбол мактаблари ва фут
болни ривожлантириш соҳасида фаолият 
юритаётган бошқа нодавлат ташкилотлар 
(нодавлат футбол муассасалари) учун Ўзбе-
кистон футбол ассоциацияси аъзоси бў-
лиши талаби ўрнатилади;

Ўзбекистон футбол ассоциацияси томо
нидан нодавлат футбол муассасалари-
нинг рейтинги юритилади ҳамда рейтинг 
натижалари кенг жамоатчиликка эълон қи
либ борилади.

11. Ёшлар сиёсати ва спорт вазирлиги 
(А.Икрамов) ҳамда Ўзбекистон футбол ассо
циацияси (А.Азизов) қуйидагиларни амалга 
оширсин:

Хорватия, Япония ва бошқа давлатлар
нинг тажрибасини малакали мутахассис
ларни жалб қилган ҳолда ўзбек футболига 
татбиқ этиш. Бунда, Ўзбекистон футбол ас
социацияси ҳамда ҳудудий болаларўсмир
лар футбол академияларининг “техник ди-
ректор” лавозимига хорижий давлатларнинг 
тажрибаси ва тизимини жорий қилиш бўйича 
малакали мутахассисларни жалб қилиш;

Халқаро футбол ассоциациялари феде
рацияси (FIFA), Осиё футбол конфедерация
си талабларига мувофиқ футбол учрашувла
рида адолат ва шаффофликни таъминлаш 
мақсадида VAR (Video Assistant Referee, 
видео ёрдамчи ҳакам) тизимидан фойда-
ланишни янада кенгайтириш;

Ўзбекистон футбол ассоциацияси ҳузу
ридаги Футбол бўйича мутахассисларни 
тайёрлаш марказида футбол бўйича “фут-
бол таҳлилчиси”, “футбол селекционери” 
(скаут), “футбол менежери”, “футбол мар-
кетологи”, “футбол шифокори”, “футбол 
психологи”, “спорт фармакологи”, “спорт 
диетологи” каби мутахассисларни тайёр
лаш тизимини йўлга қўйсин.

12. Белгилаб қўйилсинки:
спорт мактаблари ва ихтисослаштирил

ган спорт мактабларининг футбол бўйича 
тренерларига босқичмабосқич Осиё фут-
бол конфедерациясининг тренерлар таъ-
лими бўйича талаблари жорий этилади;

Ўзбекистон футбол ассоциацияси спорт 
мактаблари ва ихтисослаштирилган спорт 
мактабларининг футбол гуруҳлари фаолия
тини самарали ташкил этиш ҳамда иқтидор
ли футболчиларни селекция қилиш орқали 
уларни кейинги босқичдаги футбол мактаб-
лари ва академияларига йўналтириб бо-
риш юзасидан доимий мониторинг ўрнат
син.

13. “Ўзметкомбинат” АЖ (Р.Пирматов), 
“Олмалиқ КМК” АЖ (А.Хурсанов), “Навоий 
КМК” АЖ (Қ.Санақулов) ва “Ўзбекнефтгаз” 
АЖ (Б.Сидиқов)ларнинг футболни ривожлан
тиришга ҳомийлик хайрия ёрдамини кўрса
тиш тўғрисидаги таклифига розилик берилсин.

Вазирлар Маҳкамаси (А.Н. Арипов):
бир ой муддатда футбол бўйича Ўзбекис

тон Суперлигаси ва Пролигасининг профес
сионал футбол клубларини ҳомий ташки-
лотларга бириктирсин;

Ўзбекистон олимпия терма жамоасининг 
2024 йил Париж шаҳри (Франция) ва 2028 йил 
ЛосАнджелес шаҳри (АҚШ)да бўлиб ўтадиган 
ёзги Олимпия ўйинларида иштирок этишини 
таъминлаш мақсадида Ўзбекистон Миллий 
олимпия қўмитаси ҳузуридаги “OLYMPIC 
Профессионал футбол клуби”ни қўшимча 
молиявий қўллаб-қувватлаш бўйича зарур 
чоратадбирларни белгилаб борсин.

Бунда, Ўзбекистон футбол ассоциация
си, унинг ҳудудий бўлинмалари, Ўзбекистон 
Профессионал футбол лигаси ва професси
онал футбол клубларининг фаолиятини мо
лиялаштиришга юридик шахслар томонидан 
йўналтириладиган ҳомийлик ва хайрия ёр-
дами шаклидаги маблағлар суммаси фой-
да солиғини ҳисоблашда солиқ солинадиган 
фойдадан чегириб ташланади.

14. Ўзбекистон футбол ассоциацияси 
(А.Азизов) Ёшлар сиёсати ва спорт вазир
лиги (А.Икрамов), Иқтисодиёт ва молия 
вазирлиги (Ш.Кудбиев), Давлат активлари
ни бошқариш агентлиги (А.Ортиқов) билан 
биргаликда уч ой муддатда Ўзбекистон 
Суперлигаси ва Пролигасининг профессио
нал футбол клубларига ҳомийлик ва хайрия 
кўрсатган, шунингдек, оммавий савдоларга 
қўйилган футбол клубларини сотиб олган 
инвесторларни давлат томонидан қўл-
лаб-қувватлаш ҳамда уларга қўшимча ен-
гилликлар яратиш юзасидан таклифларни 
киритсин.

15. 2026 йил 1 апрелга қадар Ўзбекис тон 
футбол ассоциацияси, унинг ҳудудий бўлин
малари, Ўзбекистон Профессионал футбол 
лигаси, Ўзбекистон футбол ҳакамлари мар
кази, профессионал футбол клублари ва 
академиялари белгиланган тартибда шакл
лантириладиган рўйхатга асосан футбол 
бўйича спорт объектларининг моддийтех
ника базасини мустаҳкамлаш учун зарур 
бўлган, Ўзбекистон Республикасида ишлаб 
чиқарилмайдиган спорт асбобускуналари ва 
технологиялари, инвентарлари, трансляция 
қилиш билан боғлиқ барча асбобускуналар 
ва техникалар, фармакология маҳсулотлари, 
спорт озуқалари, футбол (футзал) майдонла
ри учун сунъий ўтлар, шокпад, гранулалар, 
махсус елим ва махсус профессионал спорт 
кийимлари, махсус техника ва транспорт 
воситаларини олиб кирганлик учун божхона 
божини тўлашдан озод қилинсин.

16. Устав фондида давлат улуши 50 
фоиз ва ундан ортиқ бўлган профессионал 
футбол клубларига спорт асбобускуналари, 
инвентарлари, фармакология маҳсулотлари, 
спорт озуқалари, футбол (футзал) майдонла
ри учун сунъий ўтлар, шокпад, гранулалар, 
махсус елим, махсус профессионал спорт 
кийимларини, истисно тариқасида, тўғри
дантўғри шартнома асосида харид қилиш-
га рухсат берилсин.

17. Ўзбекистон футбол ассоциацияси ҳу
зурида юридик шахс мақомига эга бўлмаган 
Ўзбекистон футболини қўллаб-қувватлаш 
жамғармаси (кейинги ўринларда – Жамғар
ма) ташкил этилсин.

18. Қуйидагилар Жамғарма маблағла-
рини шакллантиришнинг манбалари этиб 
белгилансин:

Давлат бюджетидан ажратиладиган маб
лағлар;

“Ўзметкомбинат” АЖ, “Олмалиқ КМК” АЖ, 
“Навоий КМК” АЖ ва “Ўзбекнефтгаз” АЖлар
нинг ҳомийлик маблағлари;

жисмоний ва юридик шахсларнинг, шу 
жумладан, Ўзбекистон Республикаси норези
дентларининг ҳомийлик хайриялари;

Жамғарманинг вақтинча бўш турган ма
блағларини тижорат банклари депозитларига 
жойлаштиришдан олинадиган даромадлар;

халқаро молия ташкилотлари ва хорижий 
давлатларнинг грантлари ва техник кўмакла
шиш маблағлари;

қонунчилик ҳужжатларида тақиқланмаган 
бошқа манбалар.

19. Иқтисодиёт ва молия вазирлиги 
(Ш.Кудбиев) 2023 йилдан бошлаб ҳар йили 
Жамғармани қўллабқувватлаш учун Давлат 
бюджетидан 25 миллиард сўм йўналтирсин.

20. Белгилансинки, Жамғарма маблағла-
ри қуйидаги мақсадларга сарфланади:

оммавий ва профессионал футболни ри
вожлантириш, замонавий асбобускуна ва 
жиҳозлар харид қилиш;

футбол мутахассисларини илғор ўқитиш 
методикалари ва инновацияларга ўргатиш 
тизимини йўлга қўйиш харажатларини қоп
лаш, шу жумладан, хориждан жалб этилган 
мутахассисларни рағбатлантириш;

замонавий футбол технологияларини ха
рид қилиш ва жорий этиш;

футбол бўйича маҳаллий мутахассислар
нинг тажрибасини хорижий мамлакатларда 
ошириш билан боғлиқ харажатларни қоплаш;

алоҳида намуна кўрсатган терма жамо
аларни моддий рағбатлантириш, иқтидорли 
ёшларни футболга жалб этиш, янги фут
болчилар авлодининг ишончли захирасини 
шакл лантириш;

Ўзбекистон футболчилари, тренерлар ва 
ҳакамлар таркибининг профессионал маҳо
ратини оширишда чет эл футбол клублари ва 
федерациялари билан халқаро ҳамкорликни 
ривожлантириш;

юқори маҳоратли футболчилар ва спорт 
захирасини тайёрлашнинг самарали метод
ларини ишлаб чиқиш бўйича илмийметодик 
тадқиқотлар ўтказишда кўмаклашиш.

21. Ёшлар сиёсати ва спорт вазирлиги 
(А.Икрамов) Рақамли технологиялар вазир
лиги (Ш.Шерматов), Иқтисодиёт ва молия 
вазирлиги (Ш.Кудбиев), Адлия вазирлиги 
(А.Тошқулов), Ўзбекистон футбол ассоциа
цияси (А.Азизов) билан биргаликда махсус 
ишчи гуруҳни ташкил қилган ҳолда 2023 йил 
якунига қадар илғор хориж тажрибаси асо
сида футболни молиялаштириш тизимини 
кенгайтиришда букмекерлик фаолиятини 
амалга ошириш бўйича таклифларни Вазир
лар Маҳкамасига киритсин.

22. Ўзбекистон футбол ассоциацияси 
(А.Азизов) Ёшлар сиёсати ва спорт вазирли
ги (А.Икрамов) билан биргаликда 2023 йил 
якунига қадар:

республика ҳудудларидаги барча турдаги 
давлат ва нодавлат таълим муассасалари, 
клубларида футбол билан шуғулланаётган, 
шунингдек, туман (шаҳар), вилоят ва респуб
лика спорт ва оммавий жисмоний тарбия тад
бирларининг календарь режасига киритилган 
мусобақаларда қатнашувчи футболчилар 
тўғрисидаги ягона маълумотлар базасини 
шакллантирсин ва унинг Халқаро футбол 
ассоциациялари федерацияси (FIFA)нинг 
FIFA-CONNECT платформасига интегра ция 
қилинишини таъминласин;

жойларда футбол билан шуғулланаётган, 
шунингдек, мусобақаларда қатнашувчи бар
ча футболчилар тўғрисидаги маълумотларни 
тўлиқ рақамлаштирсин ва ягона маълу-
мотлар базасини яратсин.

Бунда, ягона маълумотлар базасини яра
тиш, ишга тушириш ва кейинчалик техник 
қўллабқувватлаш Жамғарма маблағлари 
ҳисобидан амалга оширилади.

23. Рақамли технологиялар вазирлиги 
(Ш.Шерматов) уч ой муддатда Ўзбекистон 
футбол ассоциацияси мурожаатига асосан 
футбол бўйича Суперлига, Пролига ва Ўзбе
кистон кубоги мусобақалари ўтказиладиган 
ўйингоҳларни Ўзбекистон футбол ҳакамлари 
маркази билан боғлайдиган оптик толали 
алоқа линиялари билан таъминласин.

24. Ёшлар сиёсати ва спорт вазирлиги 
(А.Икрамов) Олий таълим, фан ва иннова
циялар вазирлиги (И.Абдурахмонов), Ўзбе
кистон футбол ассоциацияси (А.Азизов), Ўз
бекистон давлат жисмоний тарбия ва спорт 
университети билан биргаликда:

а) 2023/2024 ўқув йилига қадар халқаро 
тажриба асосида Ўзбекистонда футболчи
ларни тайёрлаш моделини ишлаб чиқсин;

б) 2023 йилдан бошлаб ҳар йили:
футбол соҳасидаги халқаро ташкилотлар

нинг олимлари, мутахассислари иштирокида 
семинартренинглар, шунингдек, илмийама
лий конференциялар ва анжуманлар ўтка
зиш чораларини кўрсин;

Ўзбекистон давлат жисмоний тарбия ва 
спорт университетининг футбол йўналиши 
бўйича талабалари битирув олди амалиё-
тини ҳудудий футбол академиялари ва 
профессионал футбол клубларида таш
кил этсин;

Миллий ва хорижий профессионал фут
бол клублари мутахассисларини Ўзбекистон 
давлат жисмоний тарбия ва спорт универси
тетининг футбол бўйича дарс жараёнларига 
жалб қилсин.

25. Қуйидагилар:
Ўзбекистон футбол ассоциацияси та-

сарруфидаги спорт-таълим муассасала-
ри ва иншоотларини реконструкция қи-
лиш ва капитал таъмирлашнинг манзилли 
рўйхати 1иловага мувофиқ;

Ўзбекистон футбол ассоциацияси ҳу-
зуридаги футбол мактаблари рўйхати 
2иловага мувофиқ;

Профессионал футбол клублари ҳузу-
ридаги фаолияти мақбуллаштирилаётган 
футбол мактаблари рўйхати 3иловага му
вофиқ тасдиқлансин.

26. Тошкент вилояти, Юқори Чирчиқ ту
манида жойлашган “Дўстлик” стадионида 
Халқаро футбол ассоциациялари федера-
цияси (FIFA) томонидан 2022–2023 йиллар
да 4 та замонавий футбол майдони қуриш 
учун 4,2 миллион АҚШ доллари миқдори
даги маблағлар ажратилганлиги маълумот 
учун қабул қилинсин.

Ёшлар сиёсати ва спорт вазирлиги, Қу
рилиш ва уйжой коммунал хўжалиги вазир
лиги, Ўзбекистон футбол ассоциацияси ва 
Тошкент вилояти ҳокимлигининг 2023–2024 
йилларда Тошкент вилояти, Юқори Чирчиқ 
туманида жойлашган “Дўстлик” стадиони 
ҳудудида футбол бўйича барча ёш тоифа
сидаги терма жамоалар шуғулланиши учун 
бюджет маблағлари ҳисобидан молиялашти
риладиган Терма жамоалар марказини қу
риш тўғрисидаги таклифига розилик берил
син.

Бунда, Терма жамоалар марказида 280 
ўринли замонавий меҳмонхона, минифутбол 

учун ёпиқ спорт манежи, илмийтадқиқот, тиб
биёт ва реабилитация маркази, сузиш ҳавза
си, ошхона бинолари қурилиши, шунингдек, 
ушбу биноларда Республика болаларўсмир
лар футбол академияси жойлаштирилиши 
инобатга олинсин.

27. Қурилиш ва уйжой коммунал хўжали
ги вазирлиги (Б.Закиров) мазкур қарор асо
сида қурилиши ва таъмирланиши кўзда ту
тилган иншоотларнинг лойиҳа ҳужжатларини 
ишлаб чиқишда энг мақбул меъморий ҳамда 
техник ечимлар қўлланилишини, уларни ин
новацион технологияларга асосланган, энер
гия тежамкор ва тез барпо этиладиган енгил 
конструкция ва материаллардан қуриш, ши
намлик ва экологик хавфсизлик талабларига 
мувофиқлик юзасидан лойиҳасмета ҳужжат
ларини комплекс экспертизадан ўтказишни 
таъминласин ва қурилишмонтаж ишлари
нинг сифатли бажарилиши устидан доимий 
давлат архитектура-қурилиш назоратини 
ўрнатсин.

Белгилансинки, мазкур қарор асосида қу
рилиши ва таъмирланиши кўзда тутилган ин
шоотларнинг лойиҳа ҳужжатлари Ёшлар сиё
сати ва спорт вазирлиги ҳамда Ўзбекистон 
футбол ассоциацияси билан келишилади.

28. Иқтисодиёт ва молия вазирлиги 
(Ш.Кудбиев) 2023–2024 йилларда Давлат 
бюджети маблағлари ҳисобидан мазкур қа
рорнинг 1иловаси билан тасдиқланган Ўзбе
кистон футбол ассоциацияси тасарруфидаги 
спорттаълим муассасалари ва иншоотлари
ни реконструкция қилиш ва капитал таъмир
лашнинг манзилли рўйхатига мувофиқ қури
лиштаъмирлаш ишларини олиб бориш учун 
зарур маблағлар ажратилишини назарда 
тутсин.

29. Камбағалликни қисқартириш ва банд
лик вазирлиги (Б.Мусаев) Ёшлар сиёсати ва 
спорт вазирлиги ҳамда Ўзбекистон футбол 
ассоциациясининг талабномаларига кўра 
ўрнатилган тўловларни ундирмаган ҳолда 
Ўзбекистон Республикасига спорт турлари 
бўйича чет эллик тренер, спортчи ва бошқа 
мутахассисларни жалб этишга рухсатнома-
лар, шунингдек, мазкур чет эл фуқароларига 
Ўзбекистон Республикаси ҳудудида меҳнат 
фаолиятини амалга ошириш ҳуқуқига тас-
диқномалар берилиши (узайтирилиши)ни 
белгиланган тартибда таъминласин.

30. Қорақалпоғистон Республикаси Ва
зирлар Кенгаши Раиси, вилоятлар ва Тош
кент шаҳри ҳокимлари ҳудудий футбол ас-
социацияларининг раҳбарлари этиб белги
лансин.

Қорақалпоғистон Республикаси Вазирлар 
Кенгаши, вилоятлар ва Тошкент шаҳри ҳо
кимликлари:

ҳудудий футбол ассоциациялари, шунинг
дек, футбол мактаблари инфратузилмаси 
ва моддий-техник базасини янада мус-

таҳкамлаш, уларни замонавий асбобускуна 
ва жиҳозлар билан таъминлаш чораларини 
кўрсин;

турли ёш тоифасидаги ҳудудий тер-
ма жамоалар ўқув-машғулот марказла-
рини Халқаро футбол ассоциациялари 
федерация си (FIFA) талабларига мувофиқ 
барпо этиш учун Қорақалпоғистон Республи
каси бюджетининг, вилоятлар ва Тошкент 
шаҳри маҳаллий бюджетларининг қўшимча 
маблағлари, жисмоний ва юридик шахслар
нинг ҳомийлик хайриялари ҳамда қонун
чилик ҳужжатларида тақиқланмаган бошқа 
манбалар ҳисобидан маблағ ажратилишини 
таъминласин;

ҳар бир туман (шаҳар)да камида биттадан 
эркаклар, аёллар футболи ва мини-фут-
бол бўйича футбол жамоалари ташкил 
этилиши ва уларнинг мусобақаларда мунта
зам иштирокини таъминласин.

31. Ўзбекистон Миллий ахборот агент
лиги (А.Кўчимов), Ўзбекистон Миллий те
лерадиокомпанияси (А.Хаджаев) Ёшлар 
сиёсати ва спорт вазирлиги ҳамда Ўзбе
кистон футбол ассоциацияси билан бир
галикда мазкур қарорнинг мазмун-моҳия-
ти ва амалий аҳамиятини ёритишга 
оид мақолалар, брифинглар, тематик те-
лекўрсатувлар ташкил этсин.

32. Ёшлар сиёсати ва спорт вазирлиги 
манфаатдор ташкилотлар билан биргаликда 
уч ой муддатда қонунчилик ҳужжатларига 
ушбу қарордан келиб чиқадиган ўзгартириш 
ва қўшимчалар тўғрисида Вазирлар Маҳка
масига таклифлар киритсин.

33. Мазкур қарорнинг ижросини самара-
ли ташкил қилишга масъул ва шахсий жа
вобгар этиб Ёшлар сиёсати ва спорт вазири 
А.И.Икрамов ҳамда Ўзбекистон футбол ас
социацияси раиси А.А. Азизов белгилансин.

Қарор ижросини муҳокама қилиб бориш, 
масъул ташкилотлар фаолиятини муво
фиқлаштириш ва назорат қилиш Ўзбекистон 
Республикаси Бош вазири А.Н.Арипов ва 
Ўзбекистон Республикаси Президентининг 
маслаҳатчиси О.Қ. Абдурахмонов зиммасига 
юклансин.

Ўзбекистон Республикаси 
           Президенти               Ш. МИРЗИЁЕВ

Тошкент шаҳри, 
2023 йил 7 апрель

Ўзбекистон Республикаси Президентининг

Тошкент вилоя-
тида профилактик 

ҳисобда турган 
ёшлар учун ташкил 
этилган 10 кунлик 

“Жасорат мактаби” 
ўқув йиғини якуни-

га етди.

Шу муносабат билан ёшлар 
Ангрен умумқўшин тоғ полиго
нига олиб борилди. Улар ҳарбий 
форма ва жой билан таъминлан
ди.

Маросимда сўз олганлар ви
лоятнинг 22 та шаҳар ва туман
ларидаги профилактик ҳисобда 

турган, муқим иш жойига эга бўл
маган жами 100 нафар ёшлар 
иштирокида ўтказилган йиғин 
долзарблиги билан кўпчиликка 
маъқул бўлганини таъкидлашди.

– Ўн кунлик ўқув йиғини да
вомида ҳарбийватанпарварлик 
тарбияси ва касбга йўналтириш 

борасида ўз 
соҳасининг 
малакали му
тахассисла
ри ва ҳарбий 
хизматчилар 
т о м о н и д а н 
билим ва 
кўникмалар 
берилди, – дейди янгийўллик 
иштирокчи Самандар Умаров. – 
Шунингдек, 33 миллион сўмдан 
кредит ажратилиб, 10 нафардан 
ортиқ сафдошимга тадбиркор
лик қилиш учун махсус сертифи
кат ҳам топширилди. Мен ҳам 
уйга қайтгач чорвачилик билан 
шуғулланмоқчиман.  

– Бугунги йиғинда иштирок 
этаётган барча йигитларга бир 
умр халқимиз, Ватанимизга 
содиқ бўлишни тилайман, – 
дейди олмалиқлик Гули Аҳме
дова. – Катта ўғлим ҳарбий 

хизматга бориб, йигитлик бур
чини ўтаб қайтгач, олий ўқув 
юртида ўқишни давом эттир
ди. Кенжатойим Баҳодир ҳам 
болалигидан ҳарбий бўлишни 
ният қилган. Бу ўқув йиғин
дан сўнг бир йиллик ҳарбий 
хизматга бормоқчи. Бугун уни 
ҳарбий либосда кўриб, ҳая
жондан кўзимга ёш келди.

Тадбирда қўл жанги бўйича 
кўргазмали чиқишлар, концерт 
дастури намойиш этилди.

Тошкент вилояти ҳокимлиги 
Ахборот хизмати

Эндиликда Ўзбекис
тонда порнографик маҳ
сулотларни тайёрлаган, 
олиб кирган, тарқатган, 
реклама қилган ёки 
намойиш этганларга 
нисбатан белгиланган 
жазо оғирлаштирилиши 
мумкин. Бу ҳақда Олий 
Мажлис Сенати томо
нидан қабул қилинган 
“Хотинқизлар ва бола
лар ҳуқуқлари, эркин
ликлари ҳамда қонуний 
манфаатларини ишонч
ли ҳимоя қилиш тизими 
янада такомиллаштири
лиши муносабати билан 
Ўзбекистон Республи
касининг айрим қонун 
ҳужжатларига ўзгартиш 
ва қўшимчалар киритиш 
тўғрисида”ги қонунда сўз 
борган. 

Маълум қилинишича, 

эндиликда юқоридаги 
жиноятларни содир эт
ганлар 5 йилдан 7 йил
гача озодликдан маҳрум 
қилиниши мумкин. Амал
даги Жиноят кодекси
нинг 130моддаси бў
йича эса порнографик 
маҳсулотни тайёрлаш, 
олиб кириш, тарқатиш, 
реклама қилиш, намо
йиш этиш вояга етмаган 
шахсга нисбатан содир 
этилганда 3 йилдан 5 
йилгача озодликдан 
маҳрум қилиш билан жа
золанади.

Сенат жиноят кодек
сидаги коррупцияга оид 
жиноятлар учун жавоб
гарликни кучайтириш 
ҳақидаги қонунни маъ
қуллади.

Унга кўра:
– Ҳокимият ёки 

мансаб ваколатини 
суиистеъмол қилиш 
(205модда) ҳамда Ҳо

кимият ҳаракатсизлиги 
(208модда) жиноятла
ри ғаразли ниятларда 
содир этилган бўлса, 
беш йилгача озодликдан 
маҳрум қилиш;

– пора олганлик 
(210модда), пора бер
ганлик (211модда) ва 
пора олишберишда 
воситачилик қилганлик 
(212модда) учун йигир

ма йилгача озодликдан 
маҳрум қилиш жазоси 
қўлланилиши белгилан
моқда.

Шунингдек, порахўр
лик жиноятларини со
дир этган шахслар 
жазони ўташдан муд
датидан илгари шартли 
озод қилинмаслиги, кор
рупцияга оид оғир ёки 

ўта оғир жиноятларни 
содир этган шахсларга 
нисбатан жавобгарлик
ка тортиш муддатининг 
ўтиб кетганлиги муноса
бати билан жиноят учун 
жавобгарликдан озод 
қилиш қўлланилмасли
ги белгиланмоқда. 

Қонун Президент то
монидан имзолангандан 
сўнг кучга киради.

“Ko'chmas mulk xizmatlarini 
ko’rsatish jamiyati” МЧЖ томонидан 
ташкил этилган очиқ танлов савдо
ларига, “Чилонзор буюм савдо ком
плекси” АЖнинг 2023 йил 5 апрелдаги 
47сонли буюртманомасига асосан, 
қурилиши режалаштирилаётган сав
до шахобчаларининг ижарага олиш 
ҳуқуқи қўйилмоқда:  

 “Чилонзор буюм савдо комплекси” 
АЖ ҳудудида жойлашган, савдо ша
хобчанинг сони – 1 дона, майдони – 
53 м.кв.дан иборат, бошланғич баҳоси 
– 187 355 000 сўм.

Савдода иштирок этиш истагини 
билдирган талабгорлардан аризалар 
ушбу хабарнома чоп этилган санадан 
бошлаб, расмий иш кунлари соат 10:00 
дан 16:00 гача қабул қилинади (13:00 
дан 14:00 гача тушлик). Таклифларни 
қабул қилиш охирги муддати 2023 йил 
5 май куни соат 16:00 да тўхтатилади.

Талабгорларнинг таклифлари 2023 
йил 8 май куни соат 11:00 дан бошлаб 
кўриб чиқилади. Энг юқори таклифни 
берган талабгор билан сотувчи ўрта
сида келишув битими тузилади. 

Танлов савдоси шу куни бўлиб 
ўтмаган тақдирда, такрорий савдо
лар 2023 йил 22, 31 май, 8, 19, 28 
июнь, 7, 17, 27 июль, 7, 17, 28 август, 
7, 18, 27 сентябрь кунлари сотилгун

га қадар соат 11:00 да ўтказилади.
Савдода қатнашиш учун талаб

горлар ёпиқ конвертга солинган 
таклифлари ва ариза билан бирга
ликда қуйидаги ҳужжатларни тақдим 
этади: 

– юридик шахслар учун давлат 
рўйхатидан ўтказилганлиги тўғриси
даги гувоҳнома нусхаси;

 жисмоний шахслар учун СТИР ва 
паспорт нусхаси.

Талабгорлар ижарага олиш ҳуқуқи
нинг 30 фоизидан кам бўлмаган миқ
дордаги суммани закалат сифатида 
“Ko'chmas mulk xizmatlarini ko’rsatish 
jamiyati” МЧЖнинг ХАТБ “DAVR 
BANK” Олмазор филиалидаги ҳ/р: 
20208000505331723021, МФО: 01121, 
СТИР: 308112732 га савдода иштирок 
этиш учун ариза топширгунга қадар 
тўлашлари шарт.

Таклифи маъқул топилган талаб
горга савдо ўтказилган кундан бош
лаб, 20 банк куни ичида сотувчи билан 
ижара шартномаси тузиш мажбурияти 
юклатилади.

Савдо ташкилотчиси жойлашган, 
савдолар ўтказиладиган ва савдода 
иштирок этиш учун аризалар қабул 
қилинадиган манзил: Тошкент шаҳри, 
Юнусобод тумани, Бодомзор йўли  кў
часи, 33уй. Телефон: (71) 2372391.

Етмишдан ошиб саксонга яқинлашган 
дўстимдан ўзида қандай ўзгаришларни ҳис 
қилаётганлигини сўрадим. У қуйидаги мак
тубни юборди.

1. Ҳаётим давомида отаонамни, ака 
укалар ва опасингиллар, аёлим ва болала
рим ҳамда дўстларимни яхши кўрдим, энди 
ўзимни ҳам яхши кўришга қарор қилдим. 

2.  Дунё осмонини елкамда ушлаб тур
маганлигимни англаб етдим.

3. Сабзавот ва мевалар сотувчиси би
лан савдолашишни бас қилдим. Арзимаган 
пулни ортиқча тўласам бир жойим камайиб 
қолмаслигини, аммо камбағал сотувчи йи
гит боласининг мактаб тўловига пул жамға
ришига озгина бўлсада қарашворишим 
мумкинлигини билдим. 

4.  Официанткага одатдагидан кўпроқ 
чой пули берадиган бўлдим. Қўшимча пул 
уни бироз бўлсада хурсанд қилади. Чун
ки у менга қараганда тирикчилик учун ти
ришқоқлик билан меҳнат қилмоқда.

5. Кексалар бирор тарихни ҳикоя қила 
бошласа, буни аввал ҳам кўп маротаба ай
тиб бергансиз деб, гапларини бўлишни бас 
қилдим. Чунки ҳаёт йўллари ҳақида ҳикоя 
қилар экан, улар ўтган умрларини янгидан 
яшагандек таскин топарканлар.

6.  Одамлар нотўғри гап айтиб қўйса
лар, уларни дарҳол тўғрилашни тўхтатдим. 
Ҳаммани мукаммал инсонга айлантириш 
менинг зиммамга тушмаганлигини тушу
ниб етдим. Дунё мукаммалликдан кўра аф
залроқдир.

7. Одамларни сахийлик билан мақтаб 

қўядиган бўлдим. Мақтов нафақат бошқа
ларни, ўзимни ҳам кайфиятимни кўтаради. 
Мақтов эшитганларга кичик бир маслаҳат: 
ҳамиша “Раҳмат” дейишни эсдан чиқар
манг.

8. Кўйлагим дазмолланмаганлиги ёки 
тасодифан доғ бўлиб қолишига 
эътибор бермай қўйдим. Чун

ки кўйлак ичидаги шахс
нинг кимлиги унинг ташқи 
кўринишидан кўра кўпроқ 
нарсани англатади.

9. Мени қадрламай
диган одамлардан 
узоқлашдим. Чунки 
улар менинг қадримни 
билмасликлари мум
кин, аммо мен ўз 
қадримни яхши би
ламан.

10. Ҳаётда мени кимдир “каламушлар 
илдамлиги”да ортда қолдириш учун ифлос 
ўйин қилса буни хотиржам қабул қиладиган 
бўлдим. Чунки мен каламуш эмасман ва бу 
ирққа мансублигим йўқ.

11. Ҳиссиётларимдан уялмасликни ўр
ганяпман. Чунки айнан ҳиссиёт мени ин
сонлигимни намоён қилади.

12. Ўтаётган куним худди умримнинг 
сўнгги кунидай яшашни ўргандим. Дарвоқе, 
у ҳақиқатан ҳам охирги кун бўлиши мумкин.

Ҳурмат билан сэр Энтони Хопкинс, ак
тёр, кинорежиссёр.

Рус тилидан Жалолиддин САФОЕВ 
таржимаси.

100 нафар ±шга
10 КУНЛИК САБОҚ

Қонун ва 
ҳаёт

Пора олган, 
берган, 
воситачилик 
³илган
20 ЙИЛГАЧА 
³амалади(ми?)

Дарвоқе

Вазирлар Маҳкамасининг 3 
апрелдаги қарорига асосан, Йўл 
ҳаракати қоидаларига ўзгариш 
киритилди.

Қоидаларнинг 78-банди 
қуйидагича таҳрирга ўтка-
зилди:

“Нукус ва Тошкент шаҳар
ларида, вилоятлар ва ту

манларнинг марказларида, 
шунингдек шаҳарлар ҳудудла

рида транспорт воситаларининг 
тезлигини соатига 60 километр
дан оширмасдан ҳаракатланишга 
рухсат этилади”.

Аввалги қоидага кўра, аҳоли 
пунктларида максимал ҳаракат
ланиш тезлиги енгил автомобил
лар учун 70 км/соат эди.

Жамоатчилик фаоллари бу 
тезлик аҳоли пунктлари учун 
жуда юқори экани, ЙТҲлар ва бу
нинг оқибатидаги ўлимлар сони 
ҳаддан ташқари кўплигида тез
ликнинг ҳам ўрни борлиги, дунё 
тажрибасида шаҳарлардаги мак
симал тезлик 60, 50, ҳатто 3040 

км/соатгача чекланганини айтиб 
келаётган эди.

Расмийлар тезликни тушириш 
ҳақида бир неча йилдан бери га
пириб келаётган, лекин бу амал
га ошмай қолаётганди. Ниҳоят, 
бу – 2023 йилги давлат дастурига 
киритилди. Дастурда 1 апрелдан 
бошлаб Нукус ва Тошкент шаҳар
лари ҳамда вилоятлар ва туман
лар марказларида тезликни 60 км/
соатгача тушириш белгиланган
ди. Эътиборлиси, йўл ҳаракати 
қоидаларига киритилган ўзгариш 
билан нафақат асосий шаҳарлар, 
умуман республиканинг барча 
шаҳарларида рухсат этилган тез
лик пасайтирилган.

Йўл ҳаракати хавфсизлиги 
хизмати шаҳарлардаги радарлар 
ва камералар янги талаб бўйича 
қоидабузарликларни қайд этишни 
бошлагани ёки қачондан бошла
ши бўйича ҳозирча маълумот бер
мади.

Йўл ҳаракати қои-
даларига киритилган 
ўзгаришга асосан, 5 
апрелдан бошлаб Ўз-
бекистоннинг барча 
шаҳарларида транспорт 
воситаларининг рухсат 
этилган максимал тез-
лиги 70 км/соатдан 
60 км/соат га 
туширилди.

Ўзбекистоннинг барча 
шаҳарларида тезлик

60 КМ/СОАТГАЧА
чекланди

Рамазон
одоблари

Бародан ривоят қи-
линади:

«Набий соллаллоҳу 
алайҳи васаллам: «Са
ломни тарқатинг, сало
мат бўласиз», дедилар».

Шарҳ: Саломда «са
ломатлик» маъноси бор. 
шунинг учун мўминму
сулмонлар бирбирлари
ни кўрганда доимо салом 
бериб юрсалар, тинчлик, 
саломатлик бўлар экан.

Исломнинг тинчлик, 

саломатлик, биродарлик 
дини эканлиги мана шу 
саломлашишда ҳам на
моён бўлади. Мўминму
сулмонлар бунга қатъий 
амал қилишлари, ўзи 
оддий бир нарса бўлиб 
кўринган бу амалнинг 
буюк бир аҳамиятга мо
лик эканлигини унутмас
ликлари лозим.

Саломлашган одам
лар орасида муҳаббат 
ҳосил бўлади.

Абдуллоҳдан ри-
воят қилинади:

«Расулуллоҳ соллал
лоҳу алайҳи васаллам: 
«Агар уч киши бўлса, 
учинчини қўйиб иккитаси 
пичирлашмайди», деди
лар».

Шарҳ: Учинчи киши
дан яшириб, унга эшит
тирмаслик мақсадида 
гапирилган гапдан ўша 
кишининг кўнглига озор 

етади. Шайтон васваса 
қилиб, унинг хаёлига тур
ли фикрларни солади. 
Натижада мўмин кишига 
озор етади. Мўминга озор 
бериш эса ҳаромдир.

Ислом маданияти
нинг мажлислар, ўзаро 
муомала одобига оид 
ушбу намуналарини ҳар 
биримиз яхши ўрганиб 
олишимиз, билмаганлар
га ўргатишимиз лозим.

Оиша розияллоҳу 
анҳодан ривоят қили-
нади:

“Набий соллаллоҳу 
алайҳи васаллам: «Мен
га Жаброил қўшни ху
сусида тавсия беравер
ганидан уни меросхўр 
қилиб қўярмикан, деб ўй
лаб қолдим”, дедилар».

Шарҳ: Демак, 
 Жаброил алайҳиссалом 
қўшнига яхшилик, му
рувват қилиш тўғрисида 
Расулуллоҳ соллаллоҳу 
алайҳи васалламга шу 
қадар қаттиқ таъкидлаган 

эканларки, у зот гап шун
дай тарзда давом этади
ган бўлса, меросингни 
ҳам қўшнинг олади, деб 
қолармикан, деб ўйлаган 
эканлар.

Ушбу ҳадисдан оли
надиган фойдалар:

1. Жаброил алай
ҳиссалом Расулуллоҳ 
соллаллоҳу алайҳи ва
салламга тавсия қилиб 
туришлари;

2. Баъзи тавсиялар 
кўп бўлгани;

3. Қўшнининг ҳаққи 
ниҳоятда мўътабар экани.

Жарир ибн Абдул-
лоҳдан ривоят қилина-
ди:

“Расулуллоҳ соллал
лоҳу алайҳи васаллам: 
«Одамларга раҳм қил
майдиган кишига Аллоҳ 
раҳм қилмайди”, деди
лар».

Шарҳ: Ким одам
ларга раҳм қилмаса, 
Аллоҳ таоло ҳам унга 
раҳм қилмайди. Бу 
гап отаоналарга 
ҳам, болаларга ҳам 

тааллуқлидир. Шунинг 
учун мусулмонлар доимо 
бирбирларига, хусусан, 
оила аъзоларига ниҳоят
да раҳмдил бўлиш лари 
керак.

Мусулмон отаона ва 
болалар бирбирларига 
раҳмшафқат кўрсатиш 
орқали Аллоҳ таолонинг 
раҳматига сазовор бўла
дилар. Агар иш тескариси
га айланиб қолса, Аллоҳ 
таолонинг раҳматидан ай
рилиб қоладилар.

Абул Убайдайн-
дан ривоят қили-

нади:
“Абдуллоҳдан исроф

гарлар ҳақида сўраган 
эдим, “Улар молни ноҳақ 
ўринларга сарфлайди
ганлар”, деди”.

Шарҳ: Демак, ноҳақ 
ўринларга, ҳаромха
риш, беҳуда нарсалар
га мол сарфлаган киши 
Қуръондаги “мубаззи
рийн”, яъни исрофгар
лардан бўлиб қолар 

экан ва уларга аталган 
азобуқубатларга дучор 
бўлар экан. Сиз билан 
биз исрофчи бўлишдан 
мутлақо сақланишимиз 
керак.

Яна бир ҳадисда:
Ибн Аббосдан ривоят 

қилинади:
“Исрофгар ноҳақ 

сарфлайдигандир”.
Шарҳ: Яъни молни 

ноҳақ ўринларга сарф
лайдиган одам исрофгар 
бўлар экан.

Ҳикматли дунё

ОСМОН… МЕНИНГ ЕЛКАМДА ЭМАС

Тадбиркорлар ва сармоядорлар диққатига!
“Ko'chmas mulk xizmatlarini ko’rsatish jamiyati” МЧЖ 

очиқ танлов савдоларига таклиф этади!

"Одоблар хазинаси" китобидан

Ахло³сизликни тар²иб ³илганлар 
7 ЙИЛГАЧА ОЗОДЛИКДАН 
МА¥РУМ ЭТИЛИШИ МУМКИН



Кўргазма
Баµор 

илµомлари
Ўзбекистон Бадиий акаде-

миясининг Марказий кўргаз-
малар залида ташкил қилинган 
экспозицияда рангтасвирчи, 
график рассомлар, шунинг-
дек, кулол ва ҳайкалтарошлар 
ўзларининг турли мавзу, йўна-
лиш ва жанр даги 200 дан ор-
тиқ ижод намуналари билан 
қатнашишмоқда.

Экспозицияда “Баҳор келди”, 
“Шарқ баҳори”, “Рамазон ойи”, 
“Ажойиб кун”, “Наврўз гуллари”, 
“Лутф айлаб”, “Ўзбек ҳовлиси”, 
“Март қуёши”, “Тоғларда апрель 
ойи”, “Илиқ оқшом”, “Субҳидам”, 
“Менинг Ўзбекистоним”, “Қуёш
ли кун”, “Оқтош”, “Чорвоқда 
тонг”, “Чорвоқда баҳор”, “Угом”, 
“Сокин Бурчмулла”, “Чир
чиқ дарёсининг 33 кўри
ниши”, “Ҳожикент кенг
ликлари” каби ижодий 
ишлар ўрин олган. Ай
ниқса, томошабинларга 
кулолчилик анъаналари
га хос ишланган “Суҳбат” 
сервиз тўплами” манзур 
бўлмоқда.

Кўргазма 10 апрелга 
қадар давом этади.

Сайёҳлар учун ташриф қоғози

TOSHKENT  HAQIQATI

TOSHKENT  HAQIQATI
9 апрель – Амир Темур 

таваллуд топган кунТЕМУР ва
(Бадиа)Навоий

(Давоми. Бошланиши ўтган сонларда)

Ана шу келишувларга кўра, яна бир 
ташаббусга қўл урилмоқда. Вилояти
мизга сайёҳлар оқимини янада ошириш 
мақсадида қўшни Қозоғистон Республи
касининг Туркистон вилояти ҳамда Ну
рафшон шаҳри ўртасида мунтазам ту

ристик автобуслар 
қатновини йўлга 

қўйиш бў йича 
музокара

лар олиб борилмоқда. Яъни, йилига 
10 минг нафар сайёҳлар алмашинуви 
кўзда тутилмоқда.

Маълумот ўрнида айтиш жоизки, бу
гунги кунда, вилоятда 59 та турагентлик
лар, 34 та меҳмонхона, 907 та оилавий 
меҳмонхоналар фаолият кўрсатмоқда. 
Шунга кўра, туристлар оқими 265 минг, 
ички туризм 1,5 миллион нафарга етка
зилиб, хизматлар экспорти 79 миллион 
долларни ташкил этмоқда.

Шунингдек, туристларнинг саёҳат 
кунларини узайтириш мақсадида “Ол
тин ҳалқа” концепцияси доирасида беш 
кунлик тур маршурт ишлаб чиқилди. 

Бунда туризм салоҳияти юқори бўлган 
Бўстонлиқ, Паркент, Зангиота, Оҳангарон, 
Чиноз туманлари ҳамда Ангрен шаҳри 
қамраб олинади ва кейинчалик вилоятнинг 
бош қа ҳудудларига ҳам татбиқ қилинади.

Тошкент вилояти ҳокимлиги 
Ахборот хизмати

Бир ой олдин китоб дўкони
да чанг босишни бошлаётган кўк 
муқовали китоб эътиборимни 
тортди. Номи ҳам ғалати “Мен 
Малаламан”. Варақламасдан 
сотиб олдим. Уйга келиб ўқиш
ни бошладим... Китоб “Тик оёқда 
таълим олган ва толибонлар 
томонидан хўрланган қизалоқ” 
ҳақида экан...

Асар Нобель мукофоти ла
уреати, 24 ёшли покистонлик 
Малала Юсуфзой томонидан 
ёзилган бўлиб, муаллиф бу асар
да ўз мамлакатидаги қизлар таъ
лимига нисбатан тўсқинликлар, 
аёллар ҳуқуқининг поймол бўли
ши ҳақида ёзган. Китобни ўқиш 
давомида Покистон ва Афғонис
тон ҳақида ҳужжатли фильм то
моша қилгандай бўлдим. Унда 
толибонларнинг вужудга кели
ши ҳамда ҳукуматни эгаллаш 

учун хаттиҳаракати баён қилин
ган. Яна бир аҳамиятли жиҳати, 
Афғонистондаги маҳаллий сўз
лар, иборалар ўзимизнинг воҳа 
ҳудудида кенг ишлатилиши ўқув
чини беъэтибор қолдирмайди.

Китобда ҳикоя қилинишича, 
қизнинг отаси билимдан бошқа 
муҳимроқ нарса йўқлиги, таълим 
энг катта неъмат эканини қизига 
уқтириши натижасида Малала
нинг руҳияти шаклланади. Ма
лала ўз шахсий фикрга эга, яъни 
қизлар ҳам илм олишга ўғил бола
лардек тўлиқ ҳақли эканини так
рорлашдан чарчамайдиган қиз. 
Афсуски, толибонлар томонидан 
ўн тўрт ёшида айнан шу “ухлаёт
ган жамиятни уйғотиш” мақсади
да қилган ҳаракатлари учун ўққа 
тутилади. Мактабга кетаётган 
қизлар автобусдан мажбуран ту

ширилиб, “Solt45” тўппончасидан 
отилган уч ўқдан бири Малала
нинг чап яноғини ялаб ўтиб, чап 
елкасининг пастки қисмини жа
роҳатлайди. Қолган икки ўқ унинг 
дугоналарига “насиб этади”. Бу 
ақл бовар қилмайдиган хунрез
лик. Малала тирик қолганини 
шундай баён қилади “уч миллион 
киши соғайишим учун ибодат қи
лишди ва шифокорлар мени ҳа
ётга қайтаришди.”

“Мен ярим тунда яратилган 
мамлакатда туғилгандекман. 
Ўлим ёқасига келиб қолганим 
тахминан пешин вақтига тўғри 
келади», дея бошланади асар 
муқаддимаси. 

Интервьюларининг бирида 
эса Малала: «Мен бу китобни 
адолатсизликка дуч келган, би
роқ минг афсуслар бўлсинки, 

сукут сақлашга мажбур бўлган 
барча қизларга бағишлайман. 
Биргаликда ҳаракат қилиб, биз
ни тинглашларига эришамиз! 
Менинг ҳаётим бошқаларникига 
ўхшамайди, дейиш нотўғри. Мен 
каби қизлар кўп. Улар зулматда 
зиё нима эканини тушунади. Ке
линг, қўлимизга китоб ва қалам 
олайлик. Бу энг кучли қурол”, 
дей ди муаллиф. 

Дарҳақиқат, ҳар қандай дав
латнинг энг катта бойлиги бу 
ақлзаковатли ва илмли ёшлар
дир.

Шундай экан, ўйлаб кўрайлик, 
фикр қилайлик, қимматли вақти
мизни нималарга сарфламоқда
миз?

Ўткир ҲОШИМОВ
ЎзЖОКУ талабаси

Нега 
шундай 
деймиз

Саксон кун – 
саноқда, 

тўқсон кун – 
товоқда

Бу – бободеҳқонлар 
буғдой экинининг ўзига 
хос хусусиятидан келиб 
чиқиб, айтган мақолдир. 
“Буғдой эрта баҳорда ерга 
тушганидан бошлаб, сак
сон кунни “санайди”да, 
“ўроққа келади”. Кейин 
ўн кун ичида ўрилиб, ян
чилиб, тегирмонда тор
тилиб, ун бўлиб, ошнон 
бўлиб, “товоққа тушади” 
яъни, егулик таомга айла
нади”, дейилмоқчи. Буни 
қувватловчи “Саломатлик 
бўлса, саксон кунда юз 
кўришамиз” деган мақол 
ҳам бор. Бу сўзни гўё буғ
дой уруғи ерга сепилаёт
ганда деҳқон билан хайр
лаша туриб айтар эмиш.

Куркурак 
кўрмагунча ток 

очма
Одатда баҳор фасли

нинг охирида, беҳи гулла
ганда, ҳамма қушлардан 
кейин кўкқарға келади. 
Уни “қироққироқ”, “курку
рак” деб ҳам атайдилар. 
Бободеҳқонлар, тажриба
ли боғбонлар то куркурак 
келмагунча, беҳи гулла
магунча токларни очмас 
эдилар. Чунки, бу вақтга 
келиб, обҳавонинг ҳам
ма хавфхатарлари ўтган 
бўлади, очилган токнинг 
шўраларига зиёнзаҳмат 
етмайди. Отабоболар бу 
хусусдаги насиҳатларини 
мазкур мақол воситасида 
айтиб қолдирганлар.

Ш. ШОМАҚСУДОВ,
“Ҳикматнома”

2022 йилнинг ноябрь ойида Тошкентда ўт-
казилган халқаро туризм ярмаркасида 30 га 
яқин хорижий давлатлар билан турли йўна-
лишларда шартномалар имзоланиб, 500 га 
яқин келишув ва битимлар тузилган эди.

Талаба 
кундалигидан

"Китоб ўқиш 
керак", деб 
китобни тарғиб 
қиламиз. Аммо 
китоб ўқиб, 
ундан керакли 
хулоса чиқара 
оляпмизми?

Таълим бу ўз номи билан таълим. 
Таълимни Шарқ ёки Ғарбга қараб ажратиш мумкин эмас.

4. ҲАМПИРАЛИК
Буюкларни давр яратади, деган гап 

бор. Дарҳақиқат, Амир Темур замони
да яна бир буюк зот яшаган эди. Бу зот 
– Баҳоуддин Нақшбанд.

Агар Амир Темур ҳокимиятини, 
шартли равишда, Самарқанд пойтахт 
қилинган давр – 1370 йилдан ҳисоб
лаганда ҳам, ўша замоннинг машҳур 
тасаввуф пири Хожа Баҳоуддин Нақш
банд султони Соҳибқирон ҳукмронли
ги замонида умрининг сўнг ги ўн тўққиз 
йилини ўтказган бўлиб чиқади. Шун
дай экан, буюк шоҳ билан улуғ шайх 
ўртасидаги муносабатлар қандай 
кечган?

Илм ҳозирча масалани бу тариқа 
ўта муайян қилиб қўйган эмас. Биноба
рин, ҳозирча қўлимизда тайинли маъ
лумотлар ҳам кам.

Тожик тасаввуфшуноси А. Муҳам
мадхўжаевнинг Душанбеда рус тилида 
нашр этилган “Нақшбандийлик мафку
раси” китобида бу масалага дахлдор 
муҳим бир жиҳат таҳлил этилади. Бу 
– Амир Темур билан Хожа Баҳоуддин 
Нақшбанднинг ўзаро ҳампира бўлгани 
масаласи.

Ҳампиралик нима?
Кузатган бўлсангиз, умрида бирби

рини кўрмаган икки касбдош тасо
дифан учрашиб қолса, ўзўзидан 
гапгапга уланиб, суҳбат қизиб кетади. 
Суҳбатдошлар бирпасда минг йиллик 
танишга ўхшаб қоладилар. Чунки улар 
– ҳампира!

Бухоро тарафларда темирчи темир

чини, ошпаз ошпазни, ҳолвагар ҳолва
гарни, маҳсидўз маҳсидўзни ҳампира 
дейди. Бу – кенг маънодаги ҳампира
лик. Чунки қадимдан ҳар бир касбнинг 
ўз пири бор деб қаралади. Масалан, 
Хизр пайғамбар – деҳқонларнинг, До
вуд пайғамбар – темирчиларнинг пири 
ҳисобланади.

Тасаввуфда эса пирмуридлик – 
бош масала. Ҳеч бир солик пирсиз 
эмас. Ҳақ йўлига фақат ва фақат пир 
кўмагида кирилади. Албатта, бир пир
нинг бир неча муриди бўлиши мум
кин. Бу пирнинг муридлари эса ўзаро 
бирбирига ҳампира бўлади.

Ана шундай тор маънода Амир 
Темур билан Хожа Баҳоуддин ўзаро 
ҳампира эди. Чунки ҳазрат Амир Ку
лол ҳам Хожа Баҳоуддинга, ҳам Амир 
Темурга пир эди. А. Муҳаммадхўжаев 
таъкидлаганидек, хожагон (кейинча
лик нақшбандия) тариқати шайхлари 
ҳукмдорлар билан яқин муносабат 
ўрнатишди. Олим шу шайхнинг наби
раси – Шаҳобиддин қаламига мансуб 
“Мақомоти Мир Кулол” асарига тая
ниб ёзадики, Мир Кулол дарвешларга 
васиятларидан бирида илгари суфий
ларнинг подшоҳларга ҳурматсизларча 
муносабатда бўлгани, уларга нисбатан 
мухолиф вазиятда турганини қоралаб, 
шоҳларга нисбатан илтифотли бўлиш 
кераклигини тайинлаган.

Маънавий меросимизда Амир Те
мур зафарларини авлиёларимиз руҳо
ниятларию дуолари билан боғлаш 
кучли эканини қайд этишимиз лозим. 
Зотан, Амир Темурда улуғ авлиёлар 
руҳидан мадад кутиш ҳаддан ташқа
ри кучли бўлган. “Бобур ва Суфийлар” 
дан олиб қўшиш керак.

Демак, Амир Темур билан Хожа 
Баҳоуддин ўртасида бевосита бўлма
сада, билвосита муносабат мавжуд 
эди. Кейинчалик темурий ҳукмдор
ларнинг деярли барчаси нақшбандия 
пирларига мурид тушгани бежиз эмас. 
Бу – уларга улуғ бобокалонларидан 
қолган муқаддас анъана эди. Машҳур 
темурий шоҳлар – Шоҳруҳ Мирзо, Абу 
Саид Мирзо, Ҳусайн Бойқаро Мирзо, 

Умаршайх Мирзо, Заҳириддин Муҳам
мад Бобур Мирзо – барчаси ана шу та
риқат пирларига мурид, яъни нақшбан
дий бўлганлар.

Алишер Навоий ҳам нақшбандий 
эди. Ул зот даврининг Хожа Аҳрор 
Убайдуллоҳ Валийдан кейинги улуғ 
пири – Абдураҳмон Жомийга расман 
қўл бериб, мурид тушганди.

5. РОСТИЙ – РУСТИЙ
Султони Соҳибқироннинг маҳобат

ли ҳайкали шоҳсупасига ул зотнинг энг 
севган шиори ўзбек, рус, инглиз тил
ларида зарб этилган. Бу шиор жаҳон
гирнинг хос қиличида ҳам, узугидаги 
муҳрида ҳам айнан форсийда – “Рос
тий – рустий” тарзида битилган эди…

Амир Темур шу қадар улуғлаган бу 
шиор замирида қандай маъно яши
рин?

Бугун айни у шиор “Куч – адолатда” 
деган маънони англатиши кўпчиликка 
маълум.

“Ростий” сўзи тўғрилик, адолат де
ган тушунчаларни англатади, “Рустий” 
эса кучлилик, қувват, мустаҳкамлик 
маъноларида ишлатилади. Форсий 
луғатларда унинг роҳат, фароғат маъ
нолари ҳам қайд этиладики, бун
дан шиорда: “Адолатли бўлсангиз, 
роҳатфароғатда яшайсиз”, деган маз
мун ҳам пинҳон экани ойдинлашади.

Шартли равишда айтиш мумкинки, 
Амир Темур буюк бир салтанатни бар
по этган бўлса, Алишер Навоий ана 
шу салтанатнинг ўзига хос назариёт
чиси янглиғ тарих саҳнасида намоён 
бўлган эди. Темур фаолияти асосида 
ётган “Ростий – рустий” шиори Навоий 
яратган назариянинг ҳам ўзаги бўлиши 
табиий эди. Аслида ҳам шундай.

“Ҳайрат улаброр” достонининг 26
боби салотин, яъни султонлар ҳақида. 
Шоҳга мурожаат услубида битилган 
бу бобда шоир подшоҳ қандай бўли
ши кераклиги ҳақидаги қарашларини 
бевосита маслаҳат тарзида баён ай
лашга ҳам журъат этади. Айшишратга 
муккасидан кетган, адолатсизликларга 
йўл қўядиган, охиратни – қиёмат куни

ни ўйламайдиган шоҳларни 
ҳушёрликка чақиради.

Шу бобнинг Амир Темур 
билан боғлиқ икки нозик 
нуқтаси бор.

Биринчиси шуки, шоир 
шоҳнинг бошига Сулаймонга 
ўхшаб Ҳумой қуши соя соли
ши, унинг қўлини Жамшид 
каби жом ўпишини гапира 
туриб, бирдан ҳукмдор узу
гига фалак “Ростий – рустий” 
шиорини нақшлаганини эсга 
олади:
Ҳотами адлингга сипеҳри баланд,
“Ростиву русти(й)” била нақшбанд.

Демак, шоир подшоҳларни адолат 
бобида Амир Темур ақидасига амал 
қилиб, одиллик билан ҳукм юритишга 
ундаяпти. Унинг талабига кўра, адолат 
билан амр қилиш – подшоҳнинг туғро
си, яъни буйруқларнинг тепасига битиб 
қўйилиши шарт бўлган нарса:

Хутбайи жоҳинг қадар иншо қилиб, 
“Яъмуру би-л-адл” ила туғро қилиб.
Бу – Амир Темур билан боғлиқ ик

кинчи жиҳат.
Амир Темур шиорининг навоиёна 

шарҳи шу билангина тугаб қўя қолмай
ди. Шоир ижодининг ўзига хос дастур
номаси бўлмиш “Ҳайрат улаб рор”нинг 
40боби, ўнинчи мақолотида ростлик 
масаласи алоҳида мавзу қилиб қў
йилади. Буниси – энди фақат шоҳлар
га эмас, бутун инсониятга тегиш ли 
панднасиҳат. Бироқ тўғриликнинг 
нақадар азиз фазилат эканини тушун
тириш учун ҳам шоир яна адолатли 
подшоҳ тимсолига айланиб кетган 
Сулаймон пайғамбарнинг ҳукмронлик 
даврини ёдга олади. Чунки айнан ана 
шу тўғрилик, адолатлилик учун ҳам 
халқ бу раҳнамо пайғамбарга эргашган 
эди. Бу буюк адолатпешанинг узугида
ги муҳрда ҳам “Ростий – рустий” деб 
битилган эдида:
Лек Сулаймонға нечукким замон,
Хотам ила ҳукм этиб эрди равон.

Анга доғи гардиши чархи барин
Салтанат ичра бериб андоқ нигин,

Ул нимаким, ҳар киши хонлиқ топиб,
Ҳукм анинг бирла равонлиқ топиб.

Хатдин ўлуб анда доғи бу шараф,
Хатти бўлуб гавҳар-у, хотам – садаф.

Турфа буким, хаттин анинг рўзгор
“Ростий – рустий” этиб ошкор.

Қилмаса бу муҳр хати ёрлиқ,
Шоҳға йўқ ғайри гирифторлиқ.

Тузлук ўлуб охир анга дастгир.
Тузлук ила халқ анга фармонпазир.

Бу байт тасвирлардан шундай 
маъно англашиляптики, Амир Те
мургача ислом оламида Сулаймон 
пайғамбарнинг машҳур узугидаги 
муҳрда “Ростий – рустий” шиори 
ёзилган эди, деган ақида мавжуд 
бўлган. Султони Соҳибқирон бу ши
орни танлашда ана шу ақидага су
янган бўлиши керак.

Ҳар ҳолда, Навоийнинг Амир 
Темур шиорини икки бор махсус 
шарҳлаши ҳам унинг адолатни қан
чалар улуғлаганидан далолат бера
ди. Шулардан ҳам маълум бўладики, 
Алишер Навоий асарларида Амир 
Темурни адолат тимсоли сифатида 
ҳурматлайди.

(Давоми бор)
Султонмурод ОЛИМ,

Ўзбекистонда хизмат кўрсатган 
маданият ходими


